
ނިދާލުމުން ހީވިޔޭ މަށަށް ގޮވާލައިފިޔޭ
މަދާހިތުން އޮތްކަމުން އެނދުން ނަގައިވެސްފިޔޭ
ހިލާބުނަން ނޭނގެޔޭ އުޅޭ މި ހުވަފެންތެރޭ
ބިލާހަކަސް ބިރުތަކުން މިހިތްފުރާލައިފިޔޭ

ބޯވަޅު އެޅި ރަތްލިބާސް ލައިގެން ތަކަހޮޅި އަޅާ
ފައިގެ ދެ ފުންނާބުގާ ވާ ދެކަށިންވެސް ހިނގާ
ދުރުމިއަޅާ ބެލިޔަކަސް ފައި ބިމުގާ ނުޖެހެޔޭ

ބިރުވެރިގޮތަކަށް ހެމުން ސިފައެބަދަލުކޮށްލަމުން
އަރުވަންފެށި ދުންތަކާ އެކުގާ ގެއްލިއްޖެޔޭ

ހަނދުވަރުދޭ މޫސުމާ ގުޅިގެން އިރުއޮއްސުމާ
އަތިރިމަތީ ގޮނޑުދޮށުން ފެނިގެއްލޭގޮތްވުމާ

މިހިރަމިހިރަ ކަންތަކުން ހިތްވެސް ބިރުގެންފިޔޭ
ތަކުރުގެ ދޮންސަންފަޔާ އެހެނަސް ގުޅެވިއްޖެޔޭ

ހުކުރުވިލޭރޭ މަށާ ކައިވެނިވެސް ވެއްޖެޔޭ

ދަންވަރުވިޔަކަސް ހެވޭ ނިންޖެއް ހަމަ ނާދެޔޭ
ފެންވެރުމާ ނަލަވެގެން ބޭރަށްގޮސް އާދެޔޭ
ހިތްވަރުއެލި މިކަމުގާ ބޯހާސްވާގޮތްވިޔޭ
ދަންބެރު ޖެހުމާއެކީ ފަޖުރުލުމާވެސްއެކީ
ނަންކުރި ސަންފާމަގޭ ބޯށިފަލަށް ދާނެޔޭ

ސަހަރޯވެސް ހީވެޔޭ އަހަރެން މޮޔަވެއްޖެޔޭ
މަހަކަށްވުރެ ގިނަދުވަސް ވާނެކަމެއް ނޭނގެޔޭ
ހުހަކަށް މިބުނާމިކަން ދާނެކަމެއް ނޭނގެޔޭ
ނިދާލުމުން ހީވިޔޭ މަށަށް ގޮވާލައިފިޔޭ

މަދާހިތުން އޮތްކަމުން އެނދުން ނަގައިވެސްފިޔޭ
ހިލާބުނަން ނޭނގެޔޭ އުޅޭ މި ހުވަފެންތެރޭ
ބިލާހަކަސް ބިރުތަކުން މިހިތްފުރާލައިފިޔޭ

